
 
  

 

KENYATAAN AKHBAR   untuk siaran segera 

 

PROTON E-MAS 7 PRIME JADI MILIK PENYIMPAN PANTAI TIMUR –    

BANK MUAMALAT UMUM PEMENANG SAVE2WIN 2025 

Kuala Lumpur, 3 Disember 2025 – Bank Muamalat Malaysia Berhad (Bank Muamalat) hari 
ini mengumumkan pemenang bagi cabutan Mei hingga Oktober Kempen Save2Win 2025 dari 
Wilayah Pantai Timur, dalam satu majlis penyampaian hadiah yang berlangsung di Hotel 
Renai Kota Bharu, Kelantan. 
 
Hadiah berupa kenderaan Proton e-MAS 7 Prime yang diumumkan hari ini merupakan 
sebahagian daripada hadiah keseluruhan bernilai lebih RM3.5 juta bagi kempen Save2Win 
tahun ini. Selain hadiah utama, antara hadiah lain yang turut disampaikan ialah iPhone 16 
Plus, baucar percutian bernilai RM10,000, serta wang tunai RM5,000 kepada pemenang 
mengikut kategori cabutan bulanan. 
 
Penyimpan di Pantai Timur, Dato’ Haji Hassan Mohamood dari Cawangan Kota Bharu, 
muncul sebagai salah seorang pemenang cabutan Mei hingga Oktober Kempen Save2Win 
2025 dan telah membawa pulang Proton e-MAS 7 Prime. 
 
Cabutan bagi bulan November, iaitu cabutan kedua terakhir bagi kempen akan diadakan 
pada bulan ini sebelum cabutan terakhir pada bulan Januari, di mana pemenang utama 
yang bakal memenangi hadiah berupa kondominium mewah akan diumumkan. 
 
Presiden dan Ketua Pegawai Eksekutif Bank Muamalat, Datuk Khairul Kamarudin berkata,  
sambutan penyimpan di Pantai Timur mengukuhkan kedudukan Save2Win sebagai salah 
satu kempen galakan menyimpan paling menarik di negara ini. 
 
“Sambutan luar biasa daripada penyimpan, khususnya di Pantai Timur, membuktikan 
keyakinan tinggi terhadap produk simpanan Bank Muamalat. Melalui Save2Win 2025, kami 
bukan sahaja ingin memberi ganjaran menarik, tetapi juga memupuk budaya menyimpan 
sebagai asas kesejahteraan kewangan jangka panjang.” 

Beliau menambah bahawa peluang masih terbuka kepada penyimpan untuk melayakkan diri 
untuk dua cabutan terakhir yang bakal menawarkan antara hadiah terbesar kempen. 

“Cabutan terakhir Save2Win 2025 akan diadakan pada Januari depan. Kami menyeru orang 
ramai untuk terus menambah simpanan dan merebut peluang memenangi kondominium 
mewah, selain pelbagai hadiah bernilai tinggi lain yang akan diumumkan.” 

Untuk maklumat lanjut berkenaan Save2Win dan lain-lain produk Bank Muamalat, layari 
www.muamalat.com.my atau kunjungi mana-mana cawangan berhampiran. 

Mengenai Bank Muamalat Malaysia Berhad (Bank Muamalat) 

Bank Muamalat adalah perbankan Islam terkemuka yang komited untuk menyediakan "Kehidupan Lebih Baik, Bersama" 
dengan penyelesaian kewangan yang inovatif sejajar dengan prinsip Syariah. Dengan dedikasi untuk mencipta perubahan positif 
dalam industri kewangan dan fokus yang kukuh kepada kepuasan pelanggan, Bank Muamalat menawarkan pelbagai produk 
dan perkhidmatan yang disesuaikan untuk individu, perniagaan dan institusi. 
 


